
4,1 [sande] [obias]
4,2 [obias] [uon] [wisan] [was]
4,3 ſin ſun er ſ ante
4,4 ſo uerre in fradiu lant
4,5 daz er deſ wolte wenen
4,6 daz er in niemer mere geſehe
4,7 ſin ſun waſ ime uil lieb
4,8 unſafte er uon ime ſchiet
4,9 umbe in waſ ime uil leit
4,10 er ſande inuber fierzec tagiweide
4,15 er ſprah “der cot der uor niemen uerborgen iſt
4,16 und deſ aigen ſclhat du der biſt
4,17 der an niemene wenket
4,18 ſi armen uil wol bedenket
4,19 der muͦze dih hiute behuͦten
4,20 duch ſine uaterlihe guͦte
4,21 uber uelt durh walt
4,22 uor aller note manecfalt
4,23 uor hunger und gefrorde
4,26 cot muͦze min gebet erhoren
4,29 .N. du ſlafeſt oder wacheſt
4,30 inholze oder in dahhe
4,31 din uiente werden dir geminret
4,32 cot ſende dih heim uil
4,33 wolgeſunt mit uil guͦten muͦte
4,34 hin heim zuͦ dinem aigen guͦten
4,35 geſegenet ſi dir der wec
4,36 uber ſtraze und uber ſtec
4,37 dauor unde da hinte
4,38 geſegen dih die heren fihwunden
4,39 iet wederhalben dar in neben
4,40 geſtedir der himiliſche degen
4,43 ingoteſ fride du uar
4,44 der helige engil dih bewar
4,45 ez herze ſi dir ſteinen
4,46 der lieb ſi dir beinen
4,47 ez hobet ſidir ſtlelin
4,48 der himel ſidir ſchilten

4,49 diu helle ſi dir uor uer ſperret
4,50 alz ubil ſi uor dir uer irret
4,51 ez paradiſ ſi dir hofen
4,52 elliu wafen ſi uor dir uerſlozen
4,53 daz ſi daz uil gar uermiden
4,54 daz dih ir dehainez ſtehe noh enſide
4,55 der mane und oh diu ſunne
4,56 die liuhten dir mit wunne
4,56a deſ heligen geiſteſ ſiben geben
4,56b lazen dih mit haile leben
4,57 die zwelfpoten
4,58 die eren dih uor gote
4,59 daz dih din herſchat gerne ſehe
4,60 alz lieb muͦze dir geſchehen
4,61 der guͦte ſande ſtefan
4,64 der alle ſin not uber want
4,65 der geſte dir bi
4,66 ſwa dir ſin not und turſ ſi
4,67 ſande iohanneſ
4,69 und die uiere ewangeliſten
4,70 die raten dir daz beſte
4,71 min fruͦwe ſande merie
4,72 diu here und frige
4,73 mit uil deſ heligen criſt bluͦte
4,74 werdeſt du geheileget daz din ſele
4,75 deſ himelricheſ niht uer ſtozen werden noh der werltlihen eren
4,76 cot geſege dih dannoh mere
4,77 Sande galle diner ſpiſe fphlege
4,78 Sande gerdrut dir guͦte hereberge gebe
4,79 ſelec Sidir der lieb
4,80 holt ſi dir man und wib
4,81 guͦt rat din werde
4,82 daz du uureſt todeſ immer erſterbeſt”
4,83 alſo ſeget der guͦte ſande obiaſ ſin ſun und ſante in do
4,84 in ein lant ze einir ſtat diu hiez ſimedio
4,85 diu burc diu hiez ſirageſ
4,86 ſit wart er uil fro
4,87 cot ſante in heim uil wol geſunt [mit] uil guͦten muͦte
4,88 hinne heim zuͦ ſin aigen guͦte
4,89 alſo muͦzeſt du hiute geſeget ſin
4,90 deſ helfen hiute die helegen namen dri
4,91 deſ helfe hiute diu wihe
4,92 min frauwe merie
4,93 deſ helfen mir elliu diu kint
4,94 diu in dem himelríche ſint
4,94a und [der] guͦte ſande obiaſ und ſin hileger trun ſun

